
 

 
Obama konvida Trump hodi 
hasoru malu, kongratula nia vitoria. 
Husi Associated Press - 
  
9 Novembru 2016 

Prezidente Obama konvida ona Prezidente eleitu Donald Trump hodi hasoru 

malu ho nia atu diskute kona-ba tranferensia poder husi ninia administrasaun 

ba fali Trump nian. 

Halo diskursu husi Kaza Branka loron ida hafoin eleisaun, Obama koalia kona-ba 

ninia susesor, “Agora ita hotu fó apoiu makaas ba ninia susesu atu unifika no 

lidera nasaun ne’e.”  



Husi parte Kaza Branka dehan katak Obama telefone ba Trump sedu deit iha 

loron 9 Novembru hodi kongratula Trump nia vitoria iha kampaña prezindensial 

ne’e. Lider nain rua ne’e iha planu atu hasoru malu iha loron 10 fulan Novembru 

iha Kaza Branka, iha ne’ebá mak Obama sei atualiza informasaun ba Trump 

kona-ba planu atual ba tranzisaun.  

Obama promete atu halo buat hotu ne’ebé nia bele hodi asegura tranzisaun ida 

ne’ebé di’ak. “Ita hotu hakarak buat ida ne’ebé diak liu ba nasaun ne’e.” Obama 

dehan. 

Jestór kampaña Trump nian, Kellyanne Conway, deskreve kontaktu entre 

Obama no Trump hanesan “konversa kaloroza ida” no “koalia ba malu ho di’ak.” 

Nia dehan Trump la konsege simu telefone dahuluk prezidente Obama nian, 

tanba Trump iha momentu refere halo hela diskursu ba nia apoiante sira iha 

Nova Iorké, tuir mai hafoin sai ona husi palku mak Trump kontaktu fila fali 

Obama.       

Obama mós telefone ba Hillary Clinton hafoin sai klaru katak Clinton lakon ona 

iha eleisaun ne’e. Kaza Branka mós fó sai katak Obama “espresa ninia 

admirasaun ba kampaña makaas ne’ebé Clinton konsege halo iha railaran 

tomak.” 

